
lamest assamen legje, igo son de læk, gæn si bivddek goddet?

26 Ja gæč, roakkadet son sardno, ja æi si cælke sunji maidegen; lækgo oaivvamuǯak dal duođai dovddam, atte dat duođai Kristus læ?

27 Mutto mi diettep gost dat boatta; mutto go Kristus boatta, de i oftage dieđe, gost son boatta.

28 Damditti čuorvoi Jesus oapatedines tempal sist, ja celki: sikke diettebættet di muo, ja di diettebættet gost mon boađam; ja muo ječaldam im læk boattam, mutto duođalaš son læ, gutte muo vuolgati, gæn di æppet dovda.

29 Mutto mon dovdam su; dastgo su lut mon boađam, ja son muo vuolgati.

30 Damditti si bivdost legje su gidda valddet; i oftage bigjam almaken gieđas su ala, dastgo su boddo i læm vela boattam.

31 Mutto ædnagak olbmui gaskast jakke su ala, ja celkke: go Kristus boatta, jogo son æmbo mærkaid dakka go daid, maid dat læ dakkam?

32 Pharisæalaǯak gulle olbmuid gaskastæsek nuft arvvalæmen su dafhost: ja pharisæalaǯak ja bajemuš papak balvvalegjid vuolgategje su gidda valddet.

33 Damditti celki Jesus sigjidi: ain oanekas gask mon din lut læm, ja mon vuolgam su lusa, gutte vuolgati muo.

34 Di boattebættet muo occat, ja æppet gavna muo: ja gost mon læm, dokko æppet di mate boattet.

35 De celkke Judalaǯak gaskastæsek: gosa dat manna, atte æp mi gavna su? aiggogo son sin

